
ФАНЕТЫЧНАЕ ЧЛЯНЕННЕ МОЎНАЙ ПЛЫНІ 
1. Паняцце аб фанетычным чляненні моўнай плыні 

2. Сегментныя і суперсегментныя адзінкі фанетыкі 

3. Асноўныя фанетычныя адзінкі 

 

1. Паняцце аб фанетычным чляненні моўнай плыні 

Чалавек здольны адрозніваць маўленне ад іншых гукавых сігналаў, 

абапіраючыся на яго членападзельнасць, нават тады, калі яно адбываецца на 

невядомай яму мове. Мы можам сцвярджаць, што акустычны моўны сігнал 

характарызуецца элементамі дыскрэтнасці (дыскрэтнасць – перарыўнасць, 

процілегласць неперарыўнасці) і бесперапыннасці. З аднаго боку, чалавечае 

маўленне распадаецца на кавалкі, адрэзкі, бо пастаянна мяняецца крыніца 

гука або месца ўтварэння, з другога – фізічныя межы паміж гэтымі адрэзкамі 

вызначыць вельмі цяжка, бо артыкуляцыі гукаў накладваюцца адна на адну, у 

выніку чаго ўтвараецца моўная плынь. 

Акустычная дыскрэтнасць мае рашаючае значэнне для сегментацыі 

моўнай плыні пры ўспрыманні. Акустычныя прыметы, якія дазваляюць 

расчляніць моўны сігнал, называем прыметамі сінтагматычных кантрастаў, а 

элементы, выдзеленыя на іх аснове, – сегментамі. Сегмент (ад лацінскага               

рассякаю) тое, што і адрэзак. 

Вымавім  яма 

1. Сачыце за рухам языка. 

2. Колькі рухаў зрабілі, каб вымавіць слова? 

3. Сінтагматычны кантраст ѐсць, чаму? 

4. Колькі сегментаў? 

й /а/ м/ а 

Сегменты з’яўляюцца ў маўленні ў выніку змены крыніцы гука або 

месца, спосабу ўтварэння гукаў. Характэрна, што прыметы смнтагматычных 

кантрастаў уласцівы ўсім мовам свету. Можна сцвярджаць, што 

членападзельнасць – найбольш агульная ўласцівасць чалавечага маўлення. 

2. Сегментныя і суперсегментныя адзінкі фанетыкі 
Сегментнымі адзінкамі фанетыкі з’яўляюцца гук, склад, фанетычнае 

слова, такт (сінтагма), фраза. Гэтыя адзінкі яшчэ называюць лінейнымі, бо 

яны вылучаюцца на аснове лінейнага члянення моўнай плыні. Акрамя 

сегментных вылучаюць і суперсегментныя моўныя адзінкі (прасадычныя) – 

націск і інтанацыю, якія накладваюцца на сегментныя адзінкі і служаць 

сродкам стварэння іх цэласнасці. 

Ты ведаеш, што ѐн малюе? 

1. Адзінства фразы ствараецца інтанацыяй 

2. Адзінства сінтагмы ствараецца інтанацыйным цэнтрам 

3. Адзінства фанетычнага слова – слоўным націскам 

 

3. Асноўныя фанетычныя адзінкі 

1. Гукі маўлення найкарацейшыя гукавыя адзінкі, на якія дзеліцца 

слова. З фізічнага пункту гледжання гукі маўлення з’яўляюцца гукавымі 

хвалямі, як і ўсе астатнія гукі. У чым жа асаблівасць гукаў чалавечага 

маўлення, што адрознівае іх ад іншых гукаў? Адрозненне ў тым, што яны і іх 

спалучэнні ўтвараюць гукавы бок мовы і праз слова здольны перадаваць 

сэнс. 

2. Склад 

Найменшай адзінкай вымаўлення з’яўляецца склад: лес, бя-ро-за 

Маўленчы паток можна раздзяліць на мінімальныя адрэзкі вымаўлення, 

склады, якія характарызуюцца злітнасцю сваіх кампанентаў (прапанаваць 

прамовіць слова па гуках і па складах. Што гучыць штучна, а што 

натуральна?)  Склад найкарацейшая адзінка моўнай плыні, якая складаецца з 

галоснага гука або спалучэння галоснага з зычным. 

Існуе вялікая колькасць вызначэнняў складу. Так, яшчэ з антычных 

часоў склад вызначаецца як гукавы адрэзак, што складаецца з аднаго 

галоснага або спалучэння зычнага з галосным. Ядром складу з’яўляецца 

галосны гук. Аднак у некаторых мовах носьбітам складу можа быць санорны 

гук. Напрыклад, у чэшскай мове                 воўк. 

Вызначэнне складу звязваюць і з выдыхам – экспіраторная тэорыя гука. 

Склад – група гукаў. Што вымаўляюцца адным штуршком паветра, г.зн. за 

адзін выдых. Такое азначэнне таксама не зусім зручнае, бо некалькі складоў 

можна вымавіць за адзін выдых (ля-ля) 

Шчэрба вызначыў склад з артыкуляцыйнага пункту гледжання як 

адрэзак маўлення з нарастаннем і паслабленнем мускульнага напружання. 

Змена ўзрастання і спаду мускульнага напружання вызначае межы складоў. 

Гэта тэорыя мускульнага напружання. 

У сучаснай лінгвістычнай літаратуры распаўсюджана вызначэнне 

складу, якое заснавана на акустычным крытэрыі. Склад – гэта спалучэнне 

больш гучнага элемента з менш гучным. Санорная тэорыя. Усе гукі 

адрозніваюцца па ступені гучнасці і падзяляюцца на найбольш гучныя – 

галосныя і найменш гучныя – гухія зычныя. Паміж імі знаходзяцца ўсе 

астатнія гукі. Мяжа складу знаходзіцца там, дзе найбольш рэзка змяняецца 

гучнасць. 

Складападзел паводле тэорыі ўзрастаючай гучнасці 

Цяжкасці вызначэння складоў тлумачацца тым, што тклад не мае 

значэння. Значэнне слова не зменіцца ў залежнасці ад таго, як падзелім слова 

на склады.  

Санорную тэорыю складападзелу прапанаваў Р.І.Аванесаў. 

Усе гукі па ступені гучнасці дзелім на: 

1. Галосныя – максімальна гучныя – 3 

2. Санорныя – сярэдняй гучнасці – 2 

3. Зычныя – мінімальнай гучнасці – 1  

Кожнае слова складаецца з сумы найбольш і найменш гучных 

кампанентаў. 

У беларускай мове склад будуецца ў адпаведнасці з прынцыпам тэорыі 

ўзрастаючай гучнасці, складападзел адбываецца паміж найбольш 

кантрастнымі гукамі на месцы спаду гучнасці. 

Падзелім на склады: э-ва-лю-цы-я, ва-ро-на, бя-лі-зна, на-се-нне 

Намі разгледжана сілабічная структура слова. Сілабічны – складовы. 

Тыпы складоў. Склады бываюць адкрытыя і закрытыя, прыкрытыя і 

непрыкрытыя. Закрытыя: лям-пай, незакрытыя: ма-ці, прыкрытыя: лес, 

непрыкрытыя: а-ніс. 

3.Фанетычнае слова 

Фанетычнае слова – паслядоўнасць складоў, аб’яднаных адным 

націскам. Слова спачатку ўспрымаецца слухачом як цэлае і толькі пасля па 

частках. Націск адыгрывае ў межах слова злучальную, кансалідуючую 

функцыю, з’яўляецца сродкам аб’яднання вылучанага склада з 

нявылучанымі. Фанетычнае слова можа змяшчаць у сваім складзе адну,   дзве 

і больш моўных адзінак. Звычайна аб’ядноўваюцца знамянальныя і 

службовыя часціны мовы. Пры гэтым апошнія далучаюцца да слоў, якія 

змяшчаюць націскны склад, як праклітыкі (пераднаціскныя склады) і 

энклітыкі (паслянаціскныя склады). Такім чынам адбываецца ўтварэнне 

адной акцэнтна-рытмічнай адзінкі – фанетычнага слова. 

Не напісаў бы 

Да дынамічна няўстойлівых слоў адносяцца прыназоўнікі (а сѐмай 

гадзіне), злучнікі і злучальныя словы (як шкло), часціцы (не курыць). Калі 

часціцы спалучаюцца ў ланцужку з іншымі часціцамі, у ланцужку службовых 

слоў, то адно з іх набывае націск (а як жа ж!) 

У літаратурнай мове не толькі службовыя словы могуць выконваць 

ролю праклітык і энклітык (каб ты ведаў, я пажартаваў, тры сцяны). 

4. Сінтагма і фраза 

Маўленчы такт, або сінтагма – гэта частка фразы з аднаго ці некалькіх 

слоў, якая гучыць без закончанай інтанацыі, без перапынку або з 

непрацяглымі паўзамі і аб’ядноўваецца адным націскам. Пад сінтагмай мы 

разумеем семантыка-сінтаксічнае адзінства, вылучанае інтанацыйна. 

Сінтагматычны націск супадае з апошнім націскным складам сінтагмы, 

афармляе сінтагму інтанацыйна і рытмічна, вылучае яе ў складзе фразы. Ён 

характэрны для выражэння завершанасці і незавершанасці выказвання. 

Фраза ѐсць заўсѐды выказванне або паслядоўнасць выказванняў, якія 

ўяўляюць сабой інтанацыйнае адзінства, інтанацыйна закончаная адзінка. 

Сінтаксічна фраза можа складацца з некалькіх сказаў, аднаго сказа. Фраза 

можа складацца з адной сінтагмы ці быць паслядоўнасцю сінтагм. 

5. Націск – суперсегментная адзінка фанетыкі. Гэта прасадычны 

элемент маўлення. Націск – гэта вылучэнне аднаго складу з групы іншых. 

Якім жа чынам? Па-першае, з артыкуляцыйнага боку выразнай 

артыкуляцыяй, сілай выдыху і мускульнага напружання. Такі націск 

называюць дынамічным, або экспіраторным (сілавым). Па-другое, склад 

можа вылучацца працягласцю вымаўлення. Такі націск называецца 

колькасным, або квантытатыўным. Па-трэцяе, склад можа вылучацца рухам 

галасавога тону, г.зн. зменай вышыні тону. Гэта музычны (меладычны) 

націск. 

Мовам характэрны розныя тыпы націску. Напрыклад, у чэшскай мове – 

экспіраторны, у кітайскай, японскай – музычны. У славянскіх мовах некалі 

быў музычны націск. У сучаснай беларускай мове націск вызначаецца 

працягласцю і сілай, г.зн. ѐн – колькасна-дынамічны. 

У беларускай мове націск разнамесны, г.зн. што ѐн не фіксуецца на 

пэўным складзе і можа падаць на любы. У некаторых словах месца націску 

няўстойлівае, у выніку чаго слова гучыць з націскам то на адным складзе, то 

на другім. Дублетны, варыянтны націск развіваецца па розных прычынах: 

пад уплывам мясцовых гаворак, суседніх моў, па аналогіі з іншымі словамі, 

як вынік розных шляхоў запазычання слоў.  

Пры змене форм слова націск можа не змяняць свайго месца, 

заставацца нерухомым (хата). Або пераходзіць на іншыя склады і станавіцца 

рухомым (сон).  

